
Avalokiteshvara Stava

அவலோகிதேஶ்வரஸ்தவ:

ௐ நமோऽவலோகிதேஶ்வராய ।
பு⁴வநத்ரயவந்தி³தலோககு³ருமமராதி⁴பதிஸ்துதப்³ரஹ்மவரம் ।
முநிராஜவரம் த்³யுதிஸித்³தி⁴கரம் ப்ரணமாம்யவலோகிதநாமத⁴ரம் ॥ 1॥
ஸுக³தாத்மஜரூபஸுரூபத⁴ரம் ப³ஹுலக்ஷணபூ⁴ஷிததே³ஹவரம் ।
அமிதாப⁴ததா²க³தமௌலித⁴ரம் கநகாப்³ஜவிபூ⁴ஷிதவாமகரம் ॥ 2॥
குடிலாமலபிங்க³லதூ⁴ம்ரஜடம் ஶஶிபி³ம்ப³ஸமுஜ்ஜ்வலபூர்ணமுக²ம் ।
கமலாயதலோசநசாருவரம் ஹிமக²ண்ட³விபாண்டு³ரக³ண்ட³யுக³ம் ॥ 3॥
அத⁴ரம் ஜிதபங்கஜநாபி⁴ஸமம் ஶரத³ம்பு³த³க³ர்ஜிதமேக⁴ருதம் ।
ப³ஹுரத்நவிபூ⁴ஷிதபா³ஹுயுக³ம் தநுகோமலஶாத்³வலபாணிதலம் ॥ 4॥
ம்ரு’க³சர்மவிவேஷ்டிதவாமதநும் ஶுப⁴குண்ட³லமண்டி³தலோலத⁴ரம் ।
விமலம் கமலோத³ரநாபி⁴தலம் மணிமண்டி³தமேக²லஹேமவரம் ॥ 5॥
கடிவேஷ்டிதசித்ரஸுவஸ்த்ரத⁴ரம் ஜிநபோ³தி⁴மஹோத³தி⁴பாரக³தம் ।
ப³ஹுபுண்யமுபார்ஜிதலப்³த⁴வரம் ஜ்வரவ்யாதி⁴ஹரம் ப³ஹுஸௌக்²யகரம் ॥ 6॥
ஶுப⁴ஶாந்திகரம் த்ரிப⁴வாஸ்யகரம் ஸசரம் க²சரம் ஸ்துதிதே³ஹத⁴ரம் ।
விவிதா⁴குலநிர்ஜிதமாரப³லம் த³ஶபாரமிதாபரமார்த²கரம் ॥ 7॥
சதுரஸ்ரவிஹாரவிவேகபரம் தத²தாத்³வயபோ³த⁴விபோ³த⁴கரம் ।
மணிநூபுரக³ர்ஜிதபாத³யுக³ம் க³ஜமந்த³விலம்பி³தஹம்ஸக³திம் ॥ 8॥
பரிபூர்ணமஹாம்ரு’தலப்³த⁴த்⁴ரு’திம் க்ஷீரோத³ஜலார்ணவநித்யக³திம் ।
ஶ்ரீபோதலகாபி⁴நிவாஸரதிம் கருணாமயநிர்மலசாருத்³ரு’ஶம் ॥ 9॥
இதி ஶ்ரீமதா³ர்யாவலோகிதேஶ்வரப⁴ட்டாரகஸ்ய

சந்த்³ரகாந்தாபி⁴க்ஷுணீவிரசித:ஸ்தவ:ஸமாப்த:॥

1



அவலோகிதேஶ்வரஸ்தவ:

Avalokiteshvara Stava

pdf was typeset on March 8, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

